
Shri Jagannatha Ashtakam

શ્રીજગન્નાથાષ્ટકમ્

કદાચિચ્છ્રીક્ષેત્રે  વિબુધપુરધામ્નિ પ્રિયતમે
કદા સિંહદ્વારે   પતિતજનતાત્રાણવપુષમ્ ।
કદા ગર્ભે ગેહે નિખિલમણિસિંહાસનગતં 
જગન્નાથં નત્વા ચરમચિરસૌખ્યં ભવતુ મે॥ ૧॥

કદા શઙ્ખે  સ્થિત્વા મધુરબડદાણ્ડે હિ વિચરન્
મહારજ્જું ધૃત્વા જયતુ શરણં દિવ્યપુરુષમ્ ।
રથં સ્પૃષ્ટ્વા પ્રેમ્ણા વિરલરથયાત્રાસુરભિતં

જગન્નાથં નત્વા ચરમચિરસૌખ્યં ભવતુ મે॥ ૨॥
કદા દ્વાવિંશેશં   કુમતિહરપાવચ્છનિચયે
પિકાખ્યે વૈકુણ્ઠે કુસુમતુલસીદિવ્યવિપિને ।
મહામ્ભોધેસ્તીરે ત્રિદિવભુવનદ્વારલલિતે
જગન્નાથં નત્વા ચરમચિરસૌખ્યં ભવતુ મે॥ ૩॥

સુકાન્તં શ્રીકાન્તં નિગમપુરભાન્તં નિરુપમં
કદા તં ગોપાલં રઘુવરવિશાલં બલપતિમ્ ।
મહાન્તં વેદાન્તં વિપુલદનુજાન્તં સુરપતિં

જગન્નાથં નત્વા ચરમચિરસૌખ્યં ભવતુ મે॥ ૪॥
વટં સ્પૃષ્ટ્વા દૃષ્ટ્વા વિમલવિમલાદેવતરુણીં
તદા પદ્માં છદ્માં કમલનિલયામન્નજનનીમ્ ।
પ્રસાદં સંપ્રાપ્ય ક્ષુધિતજનતાનન્દવિપણૌ
જગન્નાથં નત્વા ચરમચિરસૌખ્યં ભવતુ મે॥ ૫॥

ઠનેત્રાભ્યાં દીપ્તં સ્વજનબલભદ્રેણ સહિતં
સુભદ્રામધ્યસ્થં રિપુદલનસૌદર્શનયુતમ્ ।
મહાદારુસ્ફુર્જત્તરલરસિકશ્રીહરિવરં

જગન્નાથં નત્વા ચરમચિરસૌખ્યં ભવતુ મે॥ ૬॥

શ્રીજગન્નાથાષ્ટકમ્

કદા નીલે ચક્રે સુવિતતપતાકા મલહરી
પ્રકાશ્ય માધુર્યં વિલસતિતરાં મુગ્ધમનસા ।
પુરીપ્રાન્તે શાન્તં વિહગગરુડસ્તમ્ભનિકટં
જગન્નાથં નત્વા ચરમચિરસૌખ્યં ભવતુ મે॥ ૭॥

નરેન્દ્રે કાસારે સજલમધુરે તીર્થવિધુરે
કદા જન્મસ્થાને નવદિવસયાત્રાવિલસિતે ।
સદા સ્વાત્મારામં સકલજનકામં ગુણમયં

જગન્નાથં નત્વા ચરમચિરસૌખ્યં ભવતુ મે॥ ૮॥
સદાનન્દાત્મજસ્તોત્રં યઃ પઠેત્ સતતં સુધીઃ ।
સર્વપાપવિશુદ્ધાત્મા વિષ્ણુલોકં સ ગચ્છતિ॥ ૯॥
ઇતિ પ્રદીપ્તનન્દશર્મવિરચિતં શ્રીજગન્નાથાષ્ટકં સમ્પૂર્ણમ્ ।

